
विषय: रासायनिक कीटनाशकों के प्रयोग हेतु विनियामक प्रणाली
1094. श्री ईश्वर सिंहः 
क्या कृषि मंत्री यह बताने की कृपा करेंगे किः
(क) क्या सरकार को इस बात की जानकारी है कि देश में रासायनिक कीटनाशकों के प्रयोग हेतु कोई  
    विनियामक प्रणाली नहीं है;

(ख) यदि हां, तो किसी विनियामक प्रणाली के अभाव में किसान हानिकारक कीटनाशकों का अधिक प्रयोग कर रहे
    हैं जो आम आदमी के स्वास्थ्य को प्रभावित कर रहा है; और
(ग) सरकार देश भर में रासायनिक कीटनाशकों के प्रयोग हेतु विनियामक प्रणाली को लागू करने के लिए 
    कौन-से ठोस कदम उठाने का विचार रखती है?
उत्‍तर
कृषि  एवं खाद्य प्रसंस्‍करण उद्योग मंत्रालय में राज्‍य मंत्री (श्री तारिक अनवर)
(क) से (ग): मानव जाति तथा पशुओं को होने वाले जोखिम को रोकने की दृष्‍टि से कीटनाशकों के आयात, विनिर्माण, विक्रय, परिवहन और उपयोग तथा इससे जुड़े मामलों को विनियमित करने के लिए संसद द्वारा कीटनाशी अधिनियम, 1968 का अधिनियमन किया गया है । अधिनियम की धारा 5 के अनुसार पंजीकरण समिति (आरसी) का गठन किया गया । मानवजाति तथा पशुओं की सुरक्षा तथा प्रभाव को सुनिश्‍चित करने के लिए विभिन्‍न मापदण्‍डों जैसे रसायन, जैव प्रभाव, विषैलापन, पैकेजिंग, शैल्‍फ लाईफ आदि के आंकड़ों पर विचार करने के पश्‍चात समिति कीटनाशकों का पंजीकरण करती है । यदि कीटनाशकों का प्रयोग अनुमोदित लेबल दावों के अनुसार किया जाता है तो उनके मानव जाति, पशुधन तथा इसके अलावा जुड़े मामलों पर क्षति की कोई संभावना नहीं होती है । 

सरकार केन्‍द्रीय कीटनाशी बोर्ड तथा पंजीकरण समिति के माध्‍यम से कीटनाशी अधिनियम 1968 तथा इसके तहत बनाए गए नियमों के प्रावधानों को कार्यान्‍वित करने का पूर्ण प्रयास कर रही है । देश में कीटनाशकों के न्‍यायसंगत प्रयोग तथा  रसायनिक कीटनाशकों के संबंध में विनियामक प्रावधानों को लागू करने के लिए राज्‍य कृषि प्राधिकरणों को जोनल/राष्‍ट्रीय संगोष्‍ठियों के दौरान सहित समय समय पर संवेदनशील बनाया जाता है । कृषि एवं सहकारिता विभाग (डीएसी), कृषि मंत्रालय, भारत सरकार द्वारा समेकित कीट प्रबंधन (आईपीएम) के तहत कृषि/बागवानी विस्‍तार अधिकारियों तथा किसानों को जमीनी स्‍तर पर किसानों में फार्मर फील्‍ड स्‍कूलों के आयोजन द्वारा कीटनाशकों के न्‍यायसंगत प्रयोग का प्रशिक्षण भी प्रदान किया जा रहा है ।

